1. Следните реченици подели ги на дел-речници, определи го видот според употребените сврзници:
а) Денес ќе одам кај неа, а утре ќе дојдам кај тебе.
б) Бевме кај Зоки и јадевме компирчиња.
в) Му кажав дека ми е лошо, но тој продолжи да пуши во собата.
2. Од следните две прости реченици состави што повеќе сложени употребувајќи различни сврзници (со негирање на едното дејство состави уште сложени реченици). Кажи го видот на реченицата што си ја составил употребувајќи соодветен сврзник.
            Убава е. Ќе се оженам со неа.

3. Бесврзничките трансформирај ги во сврзнички реченици. Употреби различни сврзници! 
а. Не дојде, се јави да честита. 
б. Размисли, замина на состанокот. 
в. Играа, многу се забавуваа. 
г. Слушаа внимателно, запишуваа. 
д. Тргнаа, доцнеа половина час. 
ѓ. Се изненади, ги виде заедно. 
4. Браќа
Еден ден, јас и брат ми тргнавме во блиската шума за да набереме дрва. Тој со себе ја понесе и ловечката пушка. Одејќи патем забележавме една лисица. Таа беше пред нас. Брат ми ми рече:
—Држи ја, ти, брате секирава!
Тој брзо ја сметна пушката и стрелаше, но не погоди и лисицата избега. Потоа ние продолживме кон шумата. Набрзина набравме дрва и околу ручек се вративме дома. Мама радосно нè пречека и ни рече дека сме вредни деца.
Тие зборови ни беа послатки од ручекот

Одговори на следниве барања:
а) Напиши една проста реченица од текстот ( по сопствен избор):
_______________________________________________
б) Напиши една сложена реченица од текстот ( по сопствен избор):
___________________________________________
в) Напиши една независносложена реченица од текстот ( по сопствен избор):
___________________________________________
г) Напиши една зависносложена реченица од текстот (по сопствен избор):

